
Lefel 6: Proffil dysgwr

Bernir bod y deunyddiau yn y blygell hon yn cynnwys proffil dysgwr sy’n nodweddu
safonau cyrhaeddiad dysgwr, sydd, ar y cyfan, ar lefel 6. Dylai’r sylwebaeth alluogi’r
darllenydd i weld pam y dyfarnwyd lefel 6 cyd-fynd orau i’r proffil.

Bwriad lefel y manylder a enghreifftir yma yn y sylwebaeth yw dangos sut y mae
cyfiawnhau’n llawn lefel cyd-fynd orau mewn proffiliau dysgwyr. Ar gyfer dyfarnu
lefel cyd-fynd orau ar ddiwedd cyfnod allweddol ac wrth gymedroli’n fewnol mewn
ysgol, mae’n angenrheidiol i’r athro/athrawes gyfiawnhau bod ystod angenrheidiol y
gwaith wedi’i gyflawni a’i fod o safon briodol i gyrraedd y lefel cyd-fynd orau. Yr
ysgol sy’n gyfrifol o ran sut y caiff hyn ei ddangos.

Bydd proffil dysgwr, fel arfer, yn cynnwys gwaith disgybl ar draws ystod gofynion y
pwnc ac yn cynnig digon o dystiolaeth i alluogi penderfyniad ynghylch pa lefel sy’n
cyd-fynd orau â’r hyn a gynrychiolir yn y proffil. Dylai’r proffil dysgwr fod yr un mor
glir â llyfr neu lyfrau’r dysgwr sy’n cynnig tystiolaeth o nodweddion lefelau a
tharged/au cyrhaeddiad perthnasol. Gallai gwaith arall a fyddai’n cynnig darlun
llawn o safonau’r dysgwr gynnwys thema/llyfr topig, recordiadau clyweledol, cofnod
darllen. Bydd sylwebaeth ar y proffil dysgwr yn ei gwneud yn glir sut y
penderfynwyd ar y lefel cyd-fynd orau a pham nad yw’r gwaith ar y lefel uwch neu is
os ydyw yn ffiniol. Bydd y sylwebaeth yn cyfeirio at lle, yn y llyfr gwaith neu mewn
darnau eraill o waith a gynhyrchwyd yn ystod y flwyddyn, y mae tystiolaeth o
gyflawniad ar lefel benodol.



Mathemateg : proffil dysgwr

Lefel 6

Sylwebaeth Ffynhonnell Cyfeiriad

O fewn y llinyn rhesymu, gwelwyd tystiolaeth a oedd yn
nodweddu gwaith ar  Lefel 5 a rhai agweddau o Lefel 6.

Mae tystiolaeth i dangos bod y dysgwr yn medru rhannu problemau
yn dasgau llai yng nghyd-destun arwynebedd,  biliau trydan a nwy ac
onglau polygonau.

Ceir tystiolaeth o waith ymchwiliol sy’n ymwneud â dilyniannau rhif
mewn diagramau lle defnyddir gwybodaeth a gyflwynir mewn
amrywiaeth o ffurfiau Serch hynny, ni cheir cyfiawnhad
mathemategol.

Llyfr
ysgrifennu
mathemateg
(Catrin)

O fewn y llinyn rhif ac algebra, ceir tystiolaeth glir o waith ar
Lefel 6 gyda pheth gwaith cefnogol ar Lefel 5 a gwaith ymestynnol ar
Lefel 7 a Lefel 8.

“

Mae’r dystiolaeth yn dangos bod y dysgwr yn medru talgrynnu rhifau
i lefydd degol a ffigurau ystyrlon (lefel 7),
a defnyddio’r technegau wrth frasamcanu.

Gwelir tystiolaeth, wrth ddefnyddio’r ffurf safonol, o waith ar Lefel 8,
a gwaith cefnogol ar bwerau.

Mae’r dysgwr yn medru defnyddio dulliau profi a gwella, gan drefnu
degolion.

Gwelir tystiolaeth dda o allu’r dysgwr i gyfrifo rhannau ffracsiynol o
feintiau (Lefel 5),
a rhannau canrannol o feintiau (lefel 5).

Mae’r dysgwr yn dangos y gallu i gyfrifo newid cyfraneddol (Lefel 7)
gydag adlog a dibrisio  a chyda gwaith cefnogol ar elw a cholled
canrannol.

Mae tystiolaeth i ddangos bod y dysgwr yn medru cyfrifo un rhif fel
ffracsiwn a chanran o rif arall.
Ceir tystiolaeth bod y dysgwr yn medru nodi ffracsiynau cywerth trwy
symleiddio ffracsiynau.

Gwelwyd tystiolaeth dda o ddefnyddio cywerthedd ffracsiynau er
mwyn adio ffracsiynau gydag enwaduron gwahanol.
Mae’r dystiolaeth yn dangos bod y dysgwr yn medru cyfrifo gan

ddefnyddio cymarebau, gan nodi cymarebau cywerth hefyd.

Mae’r dysgwr yn medru disgrifio’r rheol ar gyfer parhau patrwm rhif “ tudalen 190

syml, a nodi’r termau nesaf mewn dilyniant.

Mae tystiolaeth dda iawn sy’n  dangos  gallu’r  dysgwr i nodi rheol
nfed term dilyniannau llinol, gan gynnwys i ddisgrifio diagramau.

Mae’r dystiolaeth yn dangos yn glir bod y dysgwr yn medru datrys
hafaliadau llinol syml,
gan gynnwys pan fo newidynnau ar ddwy ochr yr hafaliad.

Gwelir tystiolaeth o ehangu, ffactorio a symleiddio mynegiadau, o
Raglen Astudio Blwyddyn 9, sy’n awgrymu Lefel 6.
Gwelir tystiolaeth o allu’r dysgwr i ddefnyddio fformiwlâu syml (Lefel
5), yng nghyd-destun amnewid gwerthoedd.

Mae’r dysgwr yn medru cynrychioli mapiadau a fynegir yn
algebraidd, trwy blotio graffiau llinell syth yn dda.

Gwelir hefyd dystiolaeth o allu’r  dysgwr i ddefnyddio dulliau graffigol
i ddatrys hafaliadau llinol cydamserol, sy’n nodweddiadol o waith
Lefel 7, er bod yr hafaliadau bob tro yn nhermau y.

O fewn y llinyn geometreg, mae tystiolaeth glir o waith ar Lefel 6,
ond mae diffyg tystiolaeth o ddefnyddio cynrychioliadau 2D cyffredin
o wrthrychau 3D.

“

Ceir peth tystiolaeth bod y dysgwr yn medru defnyddio priodweddau
pedrochrau i ddisgrifio pedrochrau.

Mae tystiolaeth dda yn dangos bod y dysgwr yn medru datrys
problemau trwy ddefnyddio priodweddau ongl, gan gynnwys llinellau
sy’n croestorri a llinellau paralel.

Ceir tystiolaeth hefyd o ddefnyddio priodweddau onglau mewn
polygonau a chymesuredd mewn polygonau.

Mae tystiolaeth y gall y dysgwr ddefnyddio priodweddau onglau
hefyd yng nghyd-destun cyfeiriant.

O fewn y llinyn mesur, gwelir tystiolaeth sicr o waith lefel 6, a
gwaith ymestynnol ar lefel 7.

“

Mae tystiolaeth glir bod y dysgwr yn medru cyfrifo cylchedd
(perimedr) ac arwynebedd cylch gan ddefnyddio fformiwlâu ac yn
defnyddio’r rhain mewn cyd-destun ymchwiliol.

Gwelir tystiolaeth raenus o gyfrifo arwynebeddau gan  ddefnyddio
fformiwlâu. Mae’n cynnwys siapiau cyfansawdd o fwy nag un petryal
ac  arwynebedd paralelogramau a thrapesiymau.

Mae’r dysgwr yn sicr yn gallu cyfrifo cyfaint ciwboidau gan
ddefnyddio fformiwla, gan gynnwys y gallu i ddarganfod hyd coll o

tudalennau 191-7

“ tudalennau 42-43,
86-89 
tudalennau 89-90

tudalennau 83-85

tudalennau 91-94

“ tudalennau 204-
206

tudalennau 208-
209

“ tudalennau 162-
164

“ tudalennau 59-69,
72-74, 165-167

tudalennau 70-71,
170-171

tudalennau 210-
215

“ tudalennau 15-18

tudalennau 19-20

“ tudalennau 1-14

tudalennau 22-23



wybod y cyfaint.

Mae tystiolaeth hefyd sy’ndangos gallu’r dysgwr i rannu siapiau 3D
yn giwboidau llai i gyfrifo cyfaint a chyfrifo arwynebeddau
cyfansawdd wrth gyfrifo cyfaint prismau; mae hyn yn  nodweddiadol
o waith Lefel 7.

Mae’r dystiolaeth yn dangos bod y dysgwr yn medru helaethu siapiau
â ffactor graddfa rhif cyfan positif, ond mae tystiolaeth hefyd y gall
wneud yn ôl ffactor graddfa sy’n ffracsiwn ;mae hyn yn
nodweddiadol o waith Lefel 7.

Mae’r dystiolaeth yn dangos bod y dysgwr yn medru defnyddio
theorem Pythagoras mewn dau ddimensiwn (Lefel 7).

O fewn y llinyn data, ceir tystiolaeth dda iawn o waith ar Lefel 6
ond ceir hefyd peth gwaith cychwynnol ar Lefel 4 a Lefel 5, a
thystiolaeth o waith ar lefelau 7 ac 8 hefyd.

“

Gwelir tystiolaeth o allu’r dysgwr i ddefnyddio cymedr, modd,
canolrif ac amrediad data arwahanol, sy’n nodweddiadol o waith ar
Lefel 4 a Lefel 5.

Mae tystiolaeth raenus hefyd i ddangos y gall y dysgwr amcangyfrif
cymedr setiau o ddata wedi’u grwpio (Lefel 7).

Ceir peth tystiolaeth hefyd bod y dysgwr yn medru llunio tablau a
diagramau amlder cronnus a defnyddio  amcangyfrifon o’r canolrif ac
amrediad rhyngchwartel (Lefel 8).

Gwelir tystiolaeth dda o allu’r dysgwr i gasglu a chofnodi data’n
briodol trwy ddefnyddio siartiau tali.

Mae tystiolaeth dda i ddangos bod y dysgwr yn medru llunio:
diagramau amlder;

polygonau amlder;

siartiau cylch; a
diagramau gwasgariad.

Gwelir tystiolaeth bod y dysgwr yn medru defnyddio’r raddfa
debygolrwydd o 0 i 1, wrth ddarganfod tebygolrwydd haparbrofion.

Mae enghreifftiau graenus i dystio y gall y dysgwr nodi’r holl
ganlyniadau wrth ymdrin â chyfuniad o ddau arbrawf.

Lefel cyd-fynd orau: 6

Adlewyrchir yn y dystiolaeth o waith cyflawniad o’r sgiliau a’r ystod yn y rhaglen astudio
mathemateg. Mae gwaith y dysgwr yma’n cynnwys enghreifftiau ar Lefelau 4, 5, 6, 7 ac 8. Er bod
enghreifftiau o allu’r dysgwr i gwblhau dulliau a ddysgwyd, mae peth tystiolaeth hefyd o
gymhwyso’r sgiliau hyn mewn cyd-destun, yn bennaf biliau trydan a nwy.

Ar sail y dystiolaeth sydd ar gael, mae’r dysgwr yn sicr yn gweithio yn uwch na lefel 5, gyda
thystiolaeth o fwyafrif helaeth yr agweddau ar Lefel 6. Yn ogystal â hynny, gwelir ychydig o
agweddau Lefel 7 a pheth Lefel 8. Fodd bynnag, byddai tystiolaeth ychwanegol o gyfleoedd i
gymhwyso, i gyfiawnhau a chefnogi casgliadau yn sicrhau bod cyflawniad y dysgwr yn uwch o fewn y
Lefel. Felly’r dyfarniad cyd-fynd orau yw Lefel 6.


